
Shri Bala Stavaraja 2

శ్రీబాలాస్తవరాజః  ౨

భజే నిరామయం వస్తు జగత్త్రయవిమోహనమ్  ।
అశేషవ్యవహారాణాం స్వామినీం సంవిదం పరామ్ ॥ ౧॥
ఉద్యత్సూర్యసహస్రాభాం  దాడిమీకుసుమప్రభామ్  ।
జపాకుసుమసఙ్కాశాం పద్మరాగఘసమప్రభామ్  ॥౨॥
విద్యుత్పుఞ్జనిభాం  తప్తకాఞ్చనాభాం సురేశ్వరీమ్ ।
రక్తోత్పలదలాకారపాదపల్లవరాజితామ్  ॥ ౩॥
అనర్ఘ్యరత్నఖచితమఞ్జీరచరణద్వయామ్   ।
పాదాఙ్గులీయకక్షిప్తరత్నతేజోవిరాజితామ్  ॥ ౪॥
కదలీలలితస్తమ్భసుకుమారోరుకోమలామ్ ।
అలక్ష్యమధ్యమాం నిమ్ననాభిం శాతోదరీం పరామ్ ॥ ౫॥
అనర్ఘ్యమౌక్తికస్యూతహారభారవిరాజితామ్  ।
ఉద్యదాదిత్యసఙ్కాశతాటఙ్కకుసుమప్రభామ్  ॥౬॥
పూర్ణచన్ద్రముఖీం   పద్మవదనాం వరనాసికామ్ ।
స్ఫురన్మాదనకోదణ్డసుభ్రువం   పద్మలోచనామ్ ॥ ౭॥
లలాటపట్టసంరాజద్రత్నాఢ్యతిలకాఞ్చితామ్   ।
ముక్తామాణిక్యఘటితమకుటస్థలకిఙ్కిణీమ్  ॥౮॥
స్ఫురచ్చన్ద్రకలారాజన్మకుటాం  లోచనత్రయీమ్  ।
ప్రవాలపల్లవలసద్బాహువల్లీచతుష్టయామ్     ॥౯॥
ఇక్షుకోదణ్డపుష్పేషుపాశాఙ్కుశచతుర్భుజామ్  ।
సర్వదేవమయీం బాలాం శ్రీమత్త్రిపురసున్దరీమ్    ॥ ౧౦॥
సర్వతీర్థమయీం  విద్యాం సర్వకామప్రపూరణీమ్  ।
సర్వామ్నాయమయీం విద్యాం సర్వదేవోపశోభితామ్ ॥ ౧౧॥
ఏవం ధ్యాత్వా పరాం బాలాం వామనాసాపుటక్రమాత్  ।

త్రికోణముద్రయా   బిన్దౌ మహాపద్మమనుస్మరేత్ ॥ ౧౨॥
ఆవాహ్య బాలాం తన్మన్త్రం  పఠన్పీఠే స్థితాం  స్మరేత్ ॥ ౧౩॥
ఇతి మన్త్రరహస్యాన్తర్గతం   శ్రీబాలాస్తవరాజః  (౨) సమ్పూర్ణః  ।

